PW34 

Gweithio gyda phlant a phobl ifanc i greu lleoedd chwarae a chefnogi gweithgareddau chwarae hunangyfeiriedig a ddewisir o wirfodd
Cyflwyniad

Crynodeb

Mae gan blant a phobl ifanc hawl i amrywiaeth o leoedd chwarae sy'n eu hysgogi ac yn rhoi cyfleoedd iddynt brofi risg, her a thwf personol. Mae'r uned hon yn ymwneud â gweithio gyda phlant a phobl ifanc i greu lleoedd o'r fath a chefnogi eu gweithgareddau chwarae hunangyfeiriedig a ddewisant o'u gwirfodd.

Rhennir yr uned yn dair rhan. Mae'r rhan gyntaf yn rhoi rhai enghreifftiau ac esboniadau o rai o'r geiriau a ddefnyddiwn yn yr uned. Mae'r ail ran yn disgrifio'r ddau beth y mae'n rhaid i chi eu gwneud, sef:

PW34.1 Gweithio gyda phlant a phobl ifanc i greu lleoedd chwarae

PW34.2 Cefnogi gweithgareddau chwarae hunangyfeiriedig plant a phobl ifanc a ddewisant o'u gwirfodd

Mae'r drydedd rhan yn disgrifio'r wybodaeth a'r ddealltwriaeth y mae'n rhaid i chi eu cael.

Grŵp Targed

Mae'r uned hon ar gyfer staff sy'n gweithio'n uniongyrchol gyda phlant a phobl ifanc mewn lleoliad y mae ei brif ddiben yn ymwneud â darparu cyfleoedd i blant a phobl ifanc ymgymryd â gweithgareddau chwarae hunangyfeiriedig a ddewisant o'u gwirfodd. Nid yw'r aelodau staff hyn yn llwyr gyfrifol am yr amgylchedd chwarae ond maent yn gwneud cyfraniad sylweddol i gefnogi gweithgareddau chwarae.

Unedau Cysylltiedig

Mae'r uned hon yn cysylltu'n agos ag unedau PW33, PW35 a PW36.

Yn sail i'r uned hon mae'r Egwyddorion Gwaith Chwarae ac mae'n rhaid i'r staff fod yn gyfarwydd â'r rhain ac yn ymrwymedig i'w rhoi ar waith yn eu hymarfer.

Ystyr Rhai o'r Geiriau a Ddefnyddir yn yr uned hon

	Gallu
	Dawn sy'n golygu y gallwch wneud rhywbeth; dawn sy'n ei gwneud yn bosibl neu'n haws cyflawni neu gwblhau rhywbeth.

	Lle chwarae affeithiol
	Lle sy'n rhoi sylw i'r amrywiaeth o deimladau a hwyliau y mae plant a phobl ifanc yn eu dangos neu'n eu profi wrth chwarae ac yn eu cefnogi. Mae ardaloedd, deunyddiau a/neu offer priodol yn y lle hwn sydd, ar wahanol adegau, yn ysgogi neu'n annog plant a phobl ifanc i fynegi, profi neu arbrofi gydag amrywiaeth o emosiynau; a thrwy amrywiol ffyrdd, mae'n ceisio datblygu awyrgylch cyffredinol o groeso, bodlonrwydd, rhyddid a chwaraegarwch.

	Rhwystrau rhag mynediad
	Pethau sy'n atal plant a phobl ifanc rhag cymryd rhan mewn darpariaeth chwarae neu sy'n eu hannog i beidio â gwneud hynny. Gall y rhain gynnwys rhwystrau corfforol i blant a phobl ifanc anabl, ond gallant hefyd gynnwys problemau ehangach fel gwahaniaethu, diffyg delweddau cadarnhaol, diffyg gweithgareddau sy'n dderbyniol o safbwynt diwylliannol a thraddodiadau, rhwystrau ieithyddol a llawer o ffactorau eraill sy'n effeithio ar gymunedau gwahanol.

	Plant a phobl ifanc
	Pob plentyn a pherson ifanc o oedran ysgol p'un a oes ganddynt unrhyw nam ai peidio a ni waeth beth fo'u rhyw, eu hil, eu diwylliant, eu hiaith, eu rhywioldeb, eu hiechyd, eu statws economaidd neu gymdeithasol ac unrhyw nodweddion unigol eraill.

	Hawliau plant a phobl ifanc
	Yr hyn y mae'r gyfraith a Chonfensiwn y Cenhedloedd Unedig ar Hawliau'r Plentyn yn dweud y mae'n rhaid i blant a phobl ifanc ei gael. Yn benodol bod gan blant a phobl ifanc hawl i chwarae ac amser rhydd, a dweud eu barn ar benderfyniadau sy'n effeithio arnynt a sicrhau bod y farn honno yn cael ei chlywed.

	Pryder
	Ymwybyddiaeth o ddangosyddion (llafar neu ymddygiadol gan y plentyn/person ifanc neu wybodaeth gan drydydd parti) bod rhywbeth wedi amharu ar les corfforol neu emosiynol plentyn/person ifanc. Gallai rhai dangosyddion ddeillio o brofedigaeth, anawsterau neu newidiadau yn y cartref neu'r ysgol, er enghraifft. Gall dangosyddion awgrymu'r posibilrwydd bod plentyn yn cael ei gam-drin neu fod camdriniaeth yn digwydd.

	Datblygu/datblygiad
	Mae hyn yn cynnwys agweddau ar dwf pobl sy'n gysylltiedig â chwarae, o'u geni a thrwy eu llencyndod. Mae'r rhain yn cynnwys datblygiad cynyddol sgiliau deallusol y plentyn; datblygiad ei bersonoliaeth, sy'n cynnwys rhyngweithio cymhleth rhwng ffactorau seicolegol a chymdeithasol a datblygiad y corff a sgiliau corfforol gam wrth gam; mae hefyd yn cynnwys cymdeithasoli, sef y broses lle mae plant a phobl ifanc yn addasu i gymdeithas a'i gofynion.

	Cynhwysiant/darpariaeth gynhwysol
	Sicrhau bod y ddarpariaeth chwarae yn agored i bawb a bod camau cadarnhaol yn cael eu cymryd i ddileu rhwystrau fel y gall pob plentyn a pherson ifanc, gan gynnwys rhai anabl a rhai nad ydynt yn anabl, a rhai o grwpiau lleiafrifol eraill, gymryd rhan.

	Arddulliau ymyrryd
	Amrywiaeth o ddulliau y gall y gweithiwr chwarae eu defnyddio yn yr amgylchedd chwarae. Gall y rhain amrywio o beidio â chyfrannu o gwbl i ymyrraeth benodol a gallant gynnwys: aros am wahoddiad i chwarae; galluogi'r plant a'r bobl ifanc i chwarae'n ddi-dor; galluogi'r plant a'r bobl ifanc i ystyried eu gwerthoedd eu hunain; gadael i'r plant a'r bobl ifanc wella eu perfformiad eu hunain; gadael i'r plant/pobl ifanc benderfynu ar gynnwys/pwrpas y chwarae; gadael i'r plant a'r bobl ifanc benderfynu pam yr ydynt yn chwarae; galluogi’r plant a'r bobl ifanc i benderfynu beth yw ymddygiad priodol; peidio â threfnu oni bai bod y plant a'r bobl ifanc am i chi wneud hynny.

	Arsylwi
	Diben arsylwi mewn amgylchedd chwarae yw edrych ar ymddygiad chwarae plant a phobl ifanc ac ymateb oedolion er mwyn sicrhau bod yr amgylchedd yn parhau i ddarparu lleoedd chwarae effeithiol. Gall y gwaith arsylwi hwn gynnwys mathau o chwarae, ciwiau ac adweithiau ac ymyriadau'r gweithwyr chwarae. Nid monitro datblygiad plant na chynllunio gweithgareddau neu gwricwlwm yw diben y gwaith arsylwi hwn; gall gwaith arsylwi gael ei gofnodi neu beidio â chael ei gofnodi.

	Lle chwarae parhaol
	Lleoedd sefydlog na ellir eu symud, e.e. strwythurau penodol, cegin ac ati, ond gall y lleoedd hyn gynnwys lleoedd chwarae dros dro ar adegau gwahanol o hyd.



	Lle chwarae corfforol
	Lleoedd sy'n galluogi plant a phobl ifanc i ymgymryd ag unrhyw fath o chwarae corfforol y maent yn dymuno, er enghraifft, symud, rhedeg, neidio, dringo, swingio, dawnsio, reslo, llithro, siasio, yn ogystal â'r holl sgiliau echddygol manwl.



	Ciwiau chwarae*
	Mynegiant wyneb, iaith neu iaith y corff sy'n dangos bod y plentyn neu'r person ifanc am chwarae neu wahodd eraill i chwarae.

	Cylch chwarae*
	Y gadwyn chwarae gyflawn o'r ciw chwarae cyntaf gan y plentyn, i adwaith y byd allanol, ymateb y plentyn i'r adwaith a'r ffordd y caiff y chwarae ei ddatblygu ymhellach hyd nes ei fod wedi'i gwblhau. Mae'r cylch yn cynnwys y syniad chwarae (metalude), y ciw, yr adwaith, y ffrâm, cyfarwyddyd oedolion (adulteration), diwedd y ffrâm (annihilation) a methiant (dysplay).

	Amgylchedd chwarae
	Unrhyw le lle mae plant a phobl ifanc yn chwarae, er enghraifft, parciau, lleoedd agored, strydoedd, meysydd chwarae antur, clybiau ar ôl ysgol, cynlluniau chwarae yn ystod y gwyliau neu ganolfannau chwarae dan do, boed yn chwarae o dan oruchwyliaeth neu heb oruchwyliaeth.



	Y broses chwarae
	Mae beth yn union yw'r Broses Chwarae yn destun llawer o drafod ar hyn o bryd a bydd pobl yn parhau i'w drafod a dod i'w casgliadau eu hunain. Fodd bynnag, at ddibenion yr eirfa hon, yn syml, y Broses Chwarae yw'r hyn y mae'r plentyn yn ei wneud a'r hyn y mae'n ei brofi a'i deimlo wrth chwarae.

	Lle chwarae
	Unrhyw ardal - corfforol, affeithiol, parhaol neu dros dro - sy'n cefnogi ac yn cynnig mwy o botensial i blant a phobl ifanc ymgymryd â chwarae hunangyfeiriedig. Gall amgylchedd chwarae gynnwys un neu fwy o leoedd chwarae.

	Adnoddau
	Offer a deunyddiau a fydd yn ysgogi chwarae: deunyddiau naturiol (fel pridd, dŵr, tywod, clai neu bren); deunyddiau adeiladu (fel blociau); offer cyfrifiadurol a TG; adnoddau cyfathrebu (adnoddau i gefnogi sgiliau siarad, gwrando, darllen ac ysgrifennu); 'rhannau rhydd' (eitemau y gellir eu symud o fan i fan, eu cario, eu rholio, eu codi, eu gosod un ar ben y llall neu eu cyfuno i greu strwythurau neu brofiadau newydd); cyfarpar go iawn (fel offer gwaith coed neu offer coginio); beiciau, trolïau, siglenni, strwythurau dringo a rhaffau; paent, cyfarpar tynnu llun, modelu a defnyddiau; cerddoriaeth, lliwiau, offer gwyddonol a mathemategol (fel clociau a chalendrau); deunyddiau gwisgo i fyny, drychau, camerâu, fideos i alluogi plant i feddwl am bwy ydynt; eitemau neu brofiadau (fel barddoniaeth a llenyddiaeth) sy'n rhoi cyfle i fyfyrio ar gysyniadau haniaethol.

	Darpariaeth chwarae wedi'i gwahanu
	Gosod plant a phobl ifanc anabl ar wahân, yn seiliedig ar farn gweithiwr proffesiynol ar nam ac anallu i 'ffitio i mewn'. Mae gan weithwyr proffesiynol nad ydynt yn anabl reolaeth lwyr.

	Darpariaeth chwarae ar wahân
	Grwpiau o blant a phobl ifanc anabl sy'n dewis cyfarfod a datblygu eu hagenda eu hunain, yn debyg i grwpiau lleiafrifol eraill.

	Cymorth
	Proses lle gallai'r gweithiwr chwarae annog, helpu, ysbrydoli, cymell neu eirioli ar ran plant a phobl ifanc heb eu cyfeirio, eu rheoli na rhoi cyfarwyddyd iddynt.

	Lle chwarae dros dro
	Lleoedd sy'n newid neu'n cael eu haddasu neu eu tynnu i lawr gan ddefnyddio amrywiaeth eang o adnoddau, offer, deunyddiau a strwythurau symudol - gan rannu'r lle chwarae corfforol ehangach yn lleoedd gwahanol llai o faint ar gyfer mathau gwahanol o chwarae ar adegau gwahanol; gall enghreifftiau gynnwys: creu cuddfannau; defnyddio defnyddiau a rhannau rhydd i greu lleoedd dychmygus fel ysbyty neu goedwig; symud dodrefn yn ôl neu o amgylch er mwyn chwarae gemau penodol; gallai lle chwarae dros dro fod ychydig droedfeddi ciwbig y tu ôl i ddodrefnyn, yn ystafell gyfan neu'n gae; gellid ei greu yn y fan a'r lle neu ei gynllunio ymlaen llaw.


*Gordon Sturrock a Perry Else, 1998, The playground as therapeutic space: playwork as healing (fe'i gelwir hefyd yn “The Colorado Paper”), cyhoeddwyd yn Play in a Changing Society: Research, Design, Application, IPA/USA, Little Rock, UDA. Ar gael am ddim fel PDF o www.ludemos.co.uk neu info.ludemos@virgin.net.

PW34.1

Gweithio gyda phlant a phobl ifanc i greu amrywiaeth o leoedd chwarae 
Y Safon Genedlaethol

	Beth mae'n rhaid i chi ei wneud

I gyflawni'r safon genedlaethol, rhaid i chi wneud y canlynol:

1 defnyddio eich arsylwadau, ac adborth gan blant a phobl ifanc, i nodi eu hanghenion a'u dymuniadau o ran chwarae

2 gweithio gyda phlant a phobl ifanc i ddatblygu posibiliadau ar gyfer lleoedd chwarae sy'n diwallu'r anghenion a'r dymuniadau hyn

3 helpu pob plentyn a pherson ifanc i greu lleoedd chwarae sy'n briodol i'w hanghenion a'u gofynion unigol

4 helpu plant a phobl ifanc i addasu lleoedd chwarae i ddarparu her, ysgogiad, lle i orffwys neu ymlacio

5 helpu i sicrhau bod digon o hyblygrwydd, amrywiaeth a dewis ar gael o ran adnoddau er mwyn galluogi plant a phobl ifanc i addasu'r lle chwarae
6 gofyn am gyngor a chymorth gan gydweithwyr drwy gydol y broses hon o greu lleoedd chwarae
	Beth mae'n rhaid i chi ei gynnwys

Mae'r elfen hon yn cynnwys y mathau canlynol o:

a lleoedd chwarae

1 corfforol

2 affeithiol

3 dros dro

4 parhaol


PW34.2

Cefnogi gweithgareddau chwarae hunangyfeiriedig plant a phobl ifanc a ddewisant o'u gwirfodd

Y Safon Genedlaethol

	Beth mae'n rhaid i chi ei wneud

I gyflawni'r safon genedlaethol, rhaid i chi wneud y canlynol:

1 cefnogi hawl pob plentyn a pherson ifanc i chwarae

2 arsylwi plant a phobl ifanc yn chwarae

3 ymateb i giwiau yn briodol

4 helpu plant a phobl ifanc i archwilio eu lleoedd chwarae
5 cefnogi'r broses chwarae mewn ffordd nad yw'n tanseilio rheolaeth na chyfraniad personol y plant a'r bobl ifanc

6 gadael i blant a phobl ifanc bennu cynnwys a phwrpas eu chwarae

7 dewis arddull ymyrryd sy'n galluogi plant a phobl ifanc i ymestyn eu chwarae

8 peidio â chymryd rhan mewn chwarae oni bai bod y plant a'r bobl ifanc yn eich gwahodd i wneud hynny drwy eu ciwiau chwarae

9 ymyrryd yng ngweithgareddau chwarae plant a phobl ifanc pan fo angen gwneud hynny er budd eu hiechyd, eu diogelwch neu'u lles hwy neu bobl eraill

10 galluogi'r gweithgareddau chwarae i ddod i ben mewn ffordd sy'n briodol i'r plant a'r bobl ifanc, lefel eu cyfraniad yn y chwarae a gofynion eich sefydliad
	Beth mae'n rhaid i chi ei gynnwys

Mae'r elfen hon yn cynnwys y mathau canlynol o:

a lleoedd chwarae

1 corfforol

2 affeithiol

3 parhaol

4 dros dro


Beth mae'n rhaid i chi ei wybod a'i ddeall

I gyflawni'r uned hon, rhaid i chi wybod a deall y canlynol

K1 sut mae'r Egwyddorion Gwaith Chwarae yn cysylltu'n benodol â'r uned hon

K2 sut mae gofynion Confensiwn y Cenhedloedd Unedig ar Hawliau'r Plentyn mewn perthynas â chwarae yn cysylltu'n benodol â'r uned hon

K3 y gofynion cyfreithiol wrth ymwneud â phlant a phobl ifanc a pham y mae’n bwysig cydymffurfio â hwy

K4 beth gaiff ei ystyried a beth na chaiff ei ystyried yn chwarae hunangyfeiriedig a ddewisir o wirfodd 

K5 pam y dylai gweithgareddau chwarae plant a phobl ifanc fod yn rhai hunangyfeiriedig ac yn rhai y maent wedi'u dewis o'u gwirfodd

K6 pwysigrwydd cynhwysiant mewn arferion gwaith chwarae

K7 sut mae chwarae a rhyngweithio gydag eraill yn yr amgylchedd chwarae yn helpu'r plentyn/person ifanc i ddeall eu hunain a'r byd o'u cwmpas a chyflawni eu potensial

K8 rôl y gweithiwr chwarae wrth gefnogi gweithgareddau chwarae hunangyfeiriedig a ddewisir o wirfodd drwy helpu i greu lleoedd chwarae gyda phlant a phobl ifanc

K9 y mathau gwahanol o leoedd chwarae a pham y maent yn bwysig:

· corfforol

· affeithiol

· dros dro

· parhaol

K10 sut y gall datblygiad plant a phobl ifanc effeithio ar eu hanghenion a'u dymuniadau o ran chwarae a'u gallu neu eu parodrwydd i gymryd rhan yn y gwaith o newid/addasu a chreu lleoedd chwarae

K11 gofynion penodol plant a phobl ifanc anabl a sut y dylid bodloni'r rhain wrth greu lleoedd chwarae

K12 dulliau gwahanol o arsylwi plant a phobl ifanc a sut i ddefnyddio'r wybodaeth hon i nodi anghenion a dymuniadau o ran chwarae

K13 dulliau effeithiol o gael adborth oddi wrth blant a phobl ifanc gan ystyried eu hoff ddulliau cyfathrebu

K14 sut i wybod a yw lle chwarae yn gallu ysgogi, cynnig her, rhoi'r cyfle i orffwys neu ymlacio

K15 ymyriadau posibl y gellid eu defnyddio i herio ac ysgogi

K16 y rhwystrau a all atal rhai plant a phobl ifanc rhag mynd i'r lle chwarae a chwarae a sut i fynd i'r afael â'r rhain

K17 y gwahaniaeth rhwng darpariaeth chwarae 'wedi'i gwahanu', darpariaeth chwarae 'ar wahân' a darpariaeth chwarae 'gynhwysol'

K18 y cysyniad o 'rannau rhydd' a sut y caiff rhannau rhydd eu defnyddio

K19 pwysigrwydd risg a her i chwarae pob plentyn a pherson ifanc

K20 sut i gydbwyso risg a her yn erbyn gofynion iechyd a diogelwch gan ystyried datblygiad, diddordeb personol a gallu

K21 ymwybyddiaeth o fframweithiau asesu neu ganllawiau a luniwyd i ddiogelu lles plant a phobl ifanc

K22 sut i fynegi unrhyw bryderon a all fod gennych am blant a phobl ifanc unigol sy'n chwarae

K23 pwysigrwydd cydnabod a hyrwyddo hawliau pob plentyn i chwarae

K24 gofynion penodol plant a phobl ifanc anabl a sut y dylid bodloni'r rhain tra'u bod yn chwarae, gan gynnwys eu helpu i reoli risg

K25 sut i gydbwyso hawliau'r plentyn neu'r person ifanc i chwarae mewn ffordd hunangyfeiriedig â hawliau plant neu bobl ifanc eraill

K26 y mathau o gymorth a all fod eu hangen ar blant a phobl ifanc i addasu lle chwarae a sut i ddarparu'r cymorth hwn heb gymryd rheolaeth

K27 sut i wybod pan fydd angen cymorth ar blant a phobl ifanc yn y lle chwarae a'r mathau o gymorth a all fod eu hangen arnynt

K28 prif gamau'r cylch chwarae

K29 gwahanol fathau o chwarae a dderbynnir yn gyffredin gan y maes gwaith chwarae

K30 sefyllfaoedd lle gallai eich cyfraniad chi mewn gweithgareddau chwarae olygu bod y plant a'r bobl ifanc yn cael eu cynnwys a'u hysgogi i raddau mwy a sefyllfaoedd lle gallai gael effaith groes

K31 sut i ddod â'r chwarae i ben yn sensitif ac mewn ffordd sy'n sensitif i'r plant a'r bobl ifanc a lefel eu cyfraniad

K32 y gweithdrefnau sefydliadol mae angen i chi eu dilyn ar ôl sesiwn chwarae, gan gynnwys tacluso ac archwilio offer ac adnoddau eraill

